
dighub.uz/hamkor

Hamkorlik shartnomasi № 
ommaviy oferta

 shahri «____» ______________ 20___ y.

Dighub.uz (keyingi o‘rinlarda «Dighub») nomidan  bir tomondan, va

 (keyingi o‘rinlarda «Hamkor») nomidan  asosida ish

yurituvchi  ikkinchi tomondan, ushbu shartnomani quyidagilar haqida tuzdilar.

1. Atamalar

Hamkor: hamkorlik dasturida ishtirok etayotgan o‘quv markazi, uning nomidan ariza bergan

shaxs.

O‘qituvchi: Hamkor taklif havolasi orqali qo‘shilgan va Hamkor tasdiqlagan foydalanuvchi.

O‘quvchi: o‘qituvchi guruhining havolasi orqali ro‘yxatdan o‘tgan foydalanuvchi.

Kabinet: my.dighub.uz saytidagi Hamkorning shaxsiy sahifasi, unda guruhlar, o‘quvchilar, hisob-

kitob va pul yechish so‘rovlari ko‘rsatiladi.

Ulush: O‘quvchi hosting xizmati uchun to‘lagan summadan Hamkorga hisoblanadigan mukofot.

2. Shartnoma predmeti

Dighub Hamkorning o‘qituvchilari va o‘quvchilariga hosting xizmatini ushbu shartnomada belgilangan

imtiyozli shartlarda taqdim etadi. Hamkor esa darslarda Dighub xizmatidan foydalanadi va

o‘quvchilarni dasturga jalb qiladi.

Hosting xizmatining o‘zi Dighub ommaviy ofertasi (dighub.uz/terms) asosida ko‘rsatiladi.

O‘qituvchilar va o‘quvchilar ro‘yxatdan o‘tishda uni alohida qabul qiladi.

3. Shartnomani tuzish va kuchga kirishi

Shartnoma Hamkor kabinetda arizani shartlarni qabul qilish belgisi bilan yuborgan paytda tuzilgan

hisoblanadi. Qabul qilish sanasi va shartnoma versiyasi Dighub tizimida saqlanadi.

Shartnoma Dighub arizani tasdiqlagan kundan boshlab kuchga kiradi. Dighub arizani sababini

ko‘rsatgan holda rad etishi mumkin.

Hamkorning so‘roviga ko‘ra tomonlar ushbu shartnomaning qog‘oz nusxasini imzolashi mumkin.

Qog‘oz nusxa shartnoma shartlarini o‘zgartirmaydi.

Tomonlar ushbu shartnomani elektron raqamli imzo bilan ham imzolashi mumkin. Elektron raqamli

imzo bilan imzolangan nusxa qog‘oz nusxa bilan teng kuchga ega.

4. Hamkorlik shartlari

Hamkorlik dasturida ishtirok etish Hamkor uchun bepul.

O‘quvchi STUDENT tarifining birinchi oyini bepul oladi. Bepul oy bitta tasdiqlangan telefon raqami,

Telegram akkaunti yoki o‘qituvchi tasdiqlagan akkaunt uchun bir marta beriladi. Keyingi oylar

amaldagi narx bo‘yicha to‘lanadi.

Hamkor va uning tasdiqlangan o‘qituvchilari Hamkor bilan hamkorlik davom etayotgan muddatda

TEACHER tarifidan bepul foydalanadi.

Hamkorga O‘quvchilar to‘lovlaridan ulush hisoblanadi (5-bo‘lim).

5. Ulush va uni hisoblash tartibi

Ulush O‘quvchi hosting xizmatiga (buyurtma yoki uzaytirish) to‘lagan har bir summaning 20 foizi

miqdorida hisoblanadi. Balansni to‘ldirish summasidan ulush hisoblanmaydi.

Ulush har bir O‘quvchi Hamkor guruhiga qo‘shilgan kundan boshlab 12 oy davomida hisoblanadi.

Hisoblangan ulush 14 kundan keyin yechish uchun ochiladi. To‘lov bekor qilinsa yoki qaytarilsa, unga

tegishli ulush ham bekor qilinadi.

Ulush so‘mda hisoblanadi. Barcha hisob-kitoblar Hamkorning kabinetida real vaqtda ko‘rsatiladi.

Kabinetda Hamkor uchun boshqa foiz yoki muddat belgilangan bo‘lsa, kabinetdagi qiymat

qo‘llaniladi.

6. Ulushni to‘lash

Hamkor yechish uchun ochilgan ulushni kabinet orqali so‘raydi. Eng kam yechish summasi 100 000

so‘m.

Pul Hamkor ko‘rsatgan rekvizitlarga so‘rov yuborilgan kundan boshlab 3 ish kuni ichida o‘tkaziladi.

Rekvizitlarning to‘g‘riligi uchun Hamkor javobgar.

Hamkor ulushni pul yechish o‘rniga o‘zining Dighub balansiga o‘tkazishi ham mumkin.

Hamkor olingan daromad bo‘yicha soliqlarni O‘zbekiston Respublikasi qonunchiligiga muvofiq

mustaqil to‘laydi.

7. Dighubning majburiyatlari

Hamkorga kabinet, markaz, o‘qituvchi va guruh havolalarini taqdim etish.

O‘quvchilar va o‘qituvchilarga 4-bo‘limdagi imtiyozlarni berish.

Ulushni to‘g‘ri hisoblash va 6-bo‘limdagi muddatda to‘lash.

Hamkor va uning o‘qituvchilariga dasturdan foydalanish bo‘yicha yordam ko‘rsatish.

Shartlar o‘zgarishi haqida kamida 14 kun oldin xabar berish.

8. Hamkorning majburiyatlari

Arizada va kabinetda to‘g‘ri ma’lumot ko‘rsatish va ular o‘zgarsa yangilash.

O‘qituvchi sifatida faqat o‘z markazida dars beradigan shaxslarni tasdiqlash.

O‘quvchilarga xizmat va uning narxi haqida to‘g‘ri ma’lumot berish.

Soxta akkauntlar ochmaslik, bepul oy va ulushni noqonuniy olishga urinmaslik.

Dighub nomi va logotipidan faqat hamkorlik doirasida, Dighub obro‘siga zarar yetkazmasdan

foydalanish.

Kabinetda ko‘rinadigan o‘quvchilar ma’lumotlarini uchinchi shaxslarga bermaslik.

9. Javobgarlik

Hamkor 8-bo‘limdagi majburiyatlarni buzsa, jumladan soxta akkauntlar orqali bepul oy yoki ulush

olsa, Dighub tegishli ulushni bekor qilishi va hamkorlikni to‘xtatishi mumkin.

Dighub hosting xizmatidagi uzilishlar uchun ommaviy ofertada belgilangan tartibda javob beradi.

Dighub Hamkorning bilvosita zararlari va boy berilgan foydasi uchun javobgar emas.

10. Muddat va bekor qilish

Shartnoma muddatsiz tuziladi.

Har bir tomon shartnomani boshqa tomonni kamida 14 kun oldin kabinet, elektron pochta yoki

Telegram orqali xabardor qilib bekor qilishi mumkin.

Shartnoma bekor qilinganda yechish uchun ochilgan ulush 6-bo‘limga muvofiq to‘lanadi. Summa 100

000 so‘mdan kam bo‘lsa, u Hamkorning Dighub balansiga o‘tkaziladi.

O‘quvchilar hostingdan amaldagi narxlarda foydalanishda davom etadi. O‘qituvchilarning TEACHER

tarifi keyingi uzaytirishdan boshlab oddiy narxda bo‘ladi.

11. Shartlarni o‘zgartirish

Dighub shartnoma shartlarini o‘zgartirishi mumkin. Yangi tahrir ushbu sahifada e’lon qilinadi va e’lon

qilingandan 14 kun o‘tib kuchga kiradi.

Ulush foizi o‘zgarsa, o‘zgarishdan oldin qo‘shilgan O‘quvchilar bo‘yicha ulush ularning 12 oylik

muddati tugaguncha avvalgi foizda hisoblanadi.

Hamkor yangi shartlarga rozi bo‘lmasa, 10-bo‘limga muvofiq shartnomani bekor qilishi mumkin.

12. Nizolarni hal qilish

Nizolar avval muzokara yo‘li bilan hal qilinadi. Kelishuvga erishilmasa, nizo O‘zbekiston Respublikasi

qonunchiligiga muvofiq sudda ko‘rib chiqiladi.

Tomonlarning rekvizitlari

Dighub

F.I.Sh.

STIR / JShShIR

Manzil

Telefon

Elektron pochta

Bank hisob raqami yoki karta

Imzo

Hamkor

Tashkilot nomi

STIR

Manzil

Bank, MFO

Hisob raqami

Rahbar F.I.Sh.

Telefon

Imzo M.O‘.

Ushbu hujjat dighub.uz/hamkor/shartnoma sahifasida e’lon qilingan ommaviy ofertaning (tahrir 2026-11-11) qog‘oz

nusxasi. Qog‘oz nusxa shartnoma shartlarini o‘zgartirmaydi.

